Þróunarverkefni – skýrsla vor 2006
Teymiskennsla/samkennsla árganga í 4. og 5.  bekk

Í vetur höfum við unnið að því að þróa teymisvinnu með þremur kennurum og blöndun árganga.  Markmið með þessu verkefni er  margþætt  bæði tengt kennurum og nemendum.  Við höfum unnið með 48 nemendur, 24 í hvorum árgangi.  Kennarateymi samastendur af tveimur og hálfu stöðugildi.
Helstu markmið:

· Að stuðla einstaklingsmiðuðu námi, sveigjanleika og fjölbreyttni í námsframboði
· Betri þjónusta við nemendur

· Aukið öryggi fyrir nemendur

· Að auka félagsfærni nemenda 

· Að gera kennsluna faglegri
· Að stilla saman strengi kennaranna
Margar aðferðir hafa verið reyndar í kennslustofunni hvað varðar skiptingu nemenda og kennara á hópinn t.d:
· 5.bekkur einn 

· 4.bekkur einn

· 4. og 5. bekkur saman

· Stelpur og strákar aðskilin
· Hringekja bæði aldursblandað og ekki

Mesti hluti kennslunnar hefur verið þannig að við skiptum hópnum eftir aldri.  Þetta hefur verið gert í stærðfræði, íslensku, ensku og kristinfræði. Þar sem aldurblöndun hefur helst verið notuð er í  ritun, samfélags og náttúrfræði.  Helstu rök okkar fyrir þessu er að nemendur standa misvel að vígi og er ekki hægt að horfa fram hjá því að getu- og aldurmunur er mikill. Til að geta komið til móts við eintaklinginn var hópurinn of stór til að skipulag og umgjörð gengi vel upp. Margir hlutir gengu ekki upp vegna þess að teymið náði ekki saman.  Ástæður fyrir því voru margar t.d. ólíkir einstaklingar með mismunandi sýn á kennsluna.  Nemendur voru ánægðir í vetur og virtust una þessum breytingum vel.  Okkur finnst tími nemenda ekki hafi nýst nógu vel því of mikil tími fer í að koma skipulagi á hreint eins og að skipta í hópa og færa sig á milli svæða.
Teymið er sammála því að erfitt hefur reynst að halda áfram með þau þróunarverkefni sem áður hefur verið unnið að.  Hringekjan er ekki að virka í svona stórum hópi vegna þess að hún tekur of langan tíma í framkvæmd og/eða hóparnir eru of stórir.  Erfitt er að grípa tækifæri og fara í leiki og spil því það gerum við ekki með 48 krakka.  Skapandi vinna hefur ekki fengið nógu mikið rými í stundatöflunni vegna sömu ástæðna.  Kennslan varð flatari en áður og meira bókarvinna.
Í ljósi þess sem hefur komið fram þarf að skoða framhaldið vel og átta sig á því að þróun tekur langan tíma.  Nauðsynlegt er að þörfin fyrir samvinnu komi frá kennurum og að þeir geti smátt og smátt unnið meira saman.  Gott er að velta fyrir sér spurningunni hver er að græða á stórum hópum?  

Það hefur mikla þýðingu fyrir okkur að vinna þróunarstarf, með því þá skoðum við okkur sem fagmenn, prófum okkur áfram með hluti sem við höfum ekki prófað og eigum í innihaldsríkum samskiptum við samstarfsmenn okkar. 

